
Ұстазым, менің ұстазым
Білім беру саласы: Коммуникация
Ұйымдастырылған оқу қызметі: Сөйлеуді дамыту.
Мақсаты: Ұстаздың білім берудегі орны, оның адамгершілігі, мейірімділігі жайында дүниетанымын, шығармашылық қабілетін арттыру.
Білімділік: Балаларға ұстаздарды құрметтей білуге үйрету.
Дамытушылығы: Балалардың ұғымын кеңейтіп, олардың ақыл-ойын дамыту.
Тәрбиелігі: Мұғалімді құрметтеуге, оның еңбегін бағалап, жақсы жақтарын үлгі етуге тәрбиелеу.
Әдістері: Сұрақ-жауап, тақпақтар мен мақал-мәтелдер, ойын.
Көрнекіліктері: Ұстаз туралы мазмұнды суреттер, бейне-сюжет.

	Оқу іс-әрекетінің кезеңдері
	Тәрбиешінің іс-әрекеті
	Балалардың іс-әрекеті

	






Мотивациялық – қозғаушылық
	-Балалар, бүгін ерекше күн! Біздің бүгінгі оқу іс-әрекетімізге қонақтар келіп отыр. Күндегіше шаттық шеңберіне жиналып, көтеріңкі көңіл-күйде қонақтармен, достарымызбен амандасайық.
Шаттық шеңбері: Қайырлы таң, ұстазым! Қайырлы таң, достарым! Шеңберге тұрайық, Жылулық сыйлайық.
Біздің бүгінгі «Ұстазым, менің ұстазым» атты тақырыптық оқу қызметімізге қош келдіңіздер! Бүгінгі оқу қызметімізді бастамас бұрын жұмбақ жасырғым келіп отыр.
Білім нәрін тереді, 
Балаға тәлім береді. Ол кім?   
	




Балалар шеңбер бойында тұрып, бір-біріне жылы лебіздерін білдіреді.






Балалар жұмбақтың шешуін табады.
- Ұстаз

	




























Ұйымдастырушылық – ізденістік
	Балалар, оқу іс-әрекетімізді Ғ. Қайырбековтың «Ұстаз» туралы өлең жырларымен бастағым келіп тұр.
Ұстаз болу – жүректің батырлығы,
Ұстаз болу – сезімнің ақындығы,
Ұстаз болу – мінездің күн шуағы,
Азбайтұғын адамның алтындығы.
- Балалар, өлеңде кім туралы айтылған?
- Бұл суретте кімнің суреті бейнеленген?
-Ұстаз деген аяулы да, асыл жан. Ұстаз – әр адамның жүрегіне ерекше жылулық нұрын себетін ардақты тұлға. Бұл Ы. Алтынсарин атамыз Қазақ жеріне ең алғаш білім жарығын сыйлаған тұлға. Қазақ балаларына ең алғаш білім ошағы – мектеп ашқан. Оның көптеген балаларға арналған өлеңдері, әңгімелері бар.
-Ал енді балалар, балабақшадағы ұстаздардың сүйікті де, сүйкімді балалармен өткізген қызықты сәттеріне назар аударайық:
 -Балалар, балабақшада білім мен тәрбие ошағы. Балалардың өмірге көзқарасын, бір-біріне деген сый-құрметін, адамгершіліктің нұрын төгіп, жақсы қасиеттерді бойына дарытып, аялап, аянбай тәрбиешілер еңбек етеді.
-Балалар, Ұстаз – деген сөзді қалай түсінесіңдер? Ұстаз туралы тақпақтар білесіңдер ме?
Сабира:                                                        Тіліңді аламын,                                   
Айтқанды ұғамын.                                  
Мен сендей боламын                         
Ақылшым - мұғалім.
Айназ:
«Қош келдің» деп, балдырған,
Күліп шыққан алдымнан.
Шексіз сеніп ата-ана,
Балаларын қалдырған.

Айда:                                                                 Жүзің жылы, құшағың кең, 
Сенен түлеп ұшамын мен.
Өзің берген біліміңмен,
Биіктерге шығамын мен.
-Жарайсыңдар, балалар!
-Балалар, бой жазып,  денемізді бір сергітіп алайық. Сергіту сәті: «Ақылшым, мұғалім» әнін орындау.                    
-Балалар, ұстаз туралы мақал-мәтелдер білесіңдер ме?
-Жарайсыңдар, балалар!
-  Балалар, ойын ойнағыларың келе ме?
Ойын: «Қажеттісін тап»
Шарты: Үстелдің үстіндегі заттардың ішінен мұғалімге қажеттісін тауып, себетке салу.
	




Балалар мұқият тыңдайды.


-Ұстаз

-Ұстаздың













Балалар мұқият тыңдайды.











Балалар тақпақтар айтады.























1.Ұстазы жақсының – ұстамы жақсы.
2.Ұстаз – ел мерейі.
3.Ұстаз – ұрпақ мақтанышың.
Балалар қызыға ойнайды.

	

Рефлексиялық – түзетушілік
	Қорытындылау.- Балалар, сіздерге бүгінгі оқу қызметіміз ұнады ма?
- Біз бүгінгі оқу қызметімізде кім туралы әңгімеледік?
- Ұстаз деп кімді айтамыз?
- Ол қандай қасиеттерімен ерекшеленеді? Бүгінгі біздің оқу іс-әрекетімізге келіп отырған ұстаздарымызға білім мен тәрбие жолындағы қиындығы мен қызығы мол, қадірлі де, қастерлі жұмыстарыңызға әрқашан сәттілік тілейміз. Жанұяларыңызға амандық, береке, бірлік, тілей отырып, мына әдемі гүлдерді сыйға тартайық.
	




Балалар сұрақтарға жауап береді.



Күтілген нәтиже: 
Біледі: Балалар ұстаздар мерекесі күнін біледі.
Игерді: Ұстаздарды сыйлауды, құрметтеуді игерді.
Меңгерді: Ұстаздық кәсіптің ерекшелігін меңгерді.

